
Kopja Informali ta' Sentenza

1. Dan huwa appell tas-soc¢jeta konvenuta minn sentenza moghtija fit-28
ta’ Frar 2011 mill-Prim’ Awla tal-Qorti Civili li lagqghet talba ghall-
izgumbrament tal-konvenuta minn immobbli miksub mill-attri¢i bis-

sahha ta’ bejgh sub hasta.

2. |l-fatti sehhew hekk: b’dikriet tas-27 ta’ Novembru 2007 fl-atti ta-bejgh
sub hasta numru 151/2004 giet liberata favur is-socjeta attrici proprjeta
immobbli fBugibba, limiti ta” San Pawl il-Bahar. Billi ghalxejn sejhet lill-
konvenuta biex tizgombra mill-fond [-attri¢i fethet il-kawza tallum u
talbet illi I-qorti, wara li tghid illi I-konvenuta qgieghda zzomm il-proprjeta
minghajr titolu li jiswa fil-ligi, tordna I-izgumbrament tal-konvenuta mill-

proprjeta.

3. ll-konvenuta ressqget dawn I-e¢¢ezzjonijiet: (i) illi ghandha titolu ta’ kera
fuq il-proprieta “ma’ kumpannija ohra”; (ii) illi “I-istess [sic] azzjonista
[presumibilment tas-socjeta konvenuta] personalment ghandu ipoteka
u privilegg specjali” fuq l-istess proprjeta “tramite kumpannija ohra”; u
(i) illi s-soc¢jeta konvenuta ghandha tiehu mija u hamsin elf euro

(€150,000) “in konnessjoni ma’ spejjez sabiex imantni [sic] din il-hotel”.

4. Bis-sentenza li minnha sar dan |-appell I-ewwel qorti lagghet it-talbiet
tal-attrici, bl-ispejjez u b’xahrejn zmien ghall-izgumbrament, wara i

ghamlet dawn il-konsiderazzjonijiet:

“‘Rat illi l-istess soc¢jeta konvenuta ma ressqitx provi fis-seduta tad-29
ta’ Novembru 2010 meta |-kawza dakinhar kienet imhollija ghall-provi
taghha;

‘Rat il-verbal tas-seduta tas-17 ta’ Jannar 2011 li permezz tieghu I-qorti
ddeferiet il-kawza ghas-sentenza wara li I-banka attri¢i ressqet il-provi

taghha;

“Ikkunsidrat.

“Illi r-rikorrenti ged jitolbu li s-soc¢jeta konvenuta tigi zgumbrata mill-fond
in kwistjoni u dan peress li I-istess banka akkwistat il-fond stess

permezz tal-proc¢eduri tas-subasta u li I-atti relattivi gew esebiti debita-
ment. Is-socjeta konvenuta, ghalkemm allegat fir-risposta taghha illi
ghandha titolu ta’ kera, ma ressqitx provi u langas ma rribattiet il-prova
mressqa skond I-atti prezentati u ghalhekk it-talba attri¢i tirrizulta
gustifikata.”

5. ll-konvenuta appellat minn din is-sentenza b’rikors tat-18 ta’ Marzu
2011 li ghalih I-attri¢i wiegbet fis-6 ta’ April 2011. ll-konvenuta fissret I-

aggravju taghha hekk:

“li 1-aggravju fuqg xiex gieghed jigi ibbazat dan I-appell huwa I-prin€ipju
ta’ audi alteram partem.

“Mill-provi malajr wiehed jinnota illi I-esponenti kellu jressaq il-provi
tieghu fis-seduta tad-29 ta’ Novembru 2010 u I-esponenti ma attendiex
ghas-seduta u gew maghluga |-provi tal-esponenti. Din |-ewwel onor-
abbli gorti malajr ghalget il-provi tal-esponenti [u] ma tatx ¢ans iehor lill-
esponenti jressaq il-provi specjalment meta gew invertiti [-provi.

“l-kawza kompliet miexja u giet differita ghas-sbatax ta’ Jannar 2011
fejn wara li s-socjeta attri¢i resqet ix-xiehda taghha bazata fuq hafna
dokumenti liema dokumenti |-angas gew notifikati lill-esponenti |-qorti
ddiferixxiet il-kawza ghas-sentenza.

“llli minkejja li I-esponenti intavola rikors fejn tatab li ghall-ingas jittratta
fuq il-provi langas inghata l-opportunita li jaghmel dan.

‘i kawza ta’ certu importanza ghandha tinghata z-zmien taghha
sabiex timmatura. Huwa principju importanti wkoll illi bniedem ghandu
jinghata dik I[-opportunita li jiddefendi ruhu u hija prattika u ligi li kull
dokument li jigi pprezentat ghandu jinghata kopja lin-naha |-ohra sabiex
ikun jista’ jipprepara ruhu ghall-kontro-ezami u dan id-dritt baziku ma
nghatax lill-esponenti.

‘i huwa ammess u l-esponenti zbalja meta ma attendiex ghas-seduta
tad-29 ta’ Novembru 2010 pero meta si tratta ta’ kawza tant importanti
bir-rispett kollu |-qorti ghandha tkun aktar sensitiva u tassigura Ii |-
konvenut f'dan il-kaz inghata kull opportun(ita] li jiddefendi ruhu u mhux
[i¢]eahhad lill-esponenti milli jkompli bid-difiza tieghu.”

6. Dan l-appell huwa ghalkollox fieragh.

7.

ll-kawza mxiet hekk: tgieghdet [-ewwel darba ghas-smigh fuq il-lista
tas-6 ta’ Ottubru 2010. Dakinhar, wara li rat |-ec¢ezzjonijiet tal-
konvenuta, l-ewwel qorti ordnat illi tinstema’ |-ewwel ix-xiehda tal-
konvenuta u halliet il-kawza ghal dak il-ghan ghad-29 ta’ Novembru
2010 fin-12.30 p.m. Fid-29 ta’ Novembru 2010 deher biss I-avukat tal-
attrici u ma deher hadd ghall-konvenuta. Il-qorti ghalhekk gieset
maghluga x-xiehda tal-konvenuta u halliet il-kawza ghas-17 ta’ Jannar
2011 fil-11.00 a.m. ghax-xiehda tal-attri¢i. Fis-17 ta’ Jannar 2011 rega’
ma deher hadd ghall-konvenuta. Deher l-avukat tal-attrici u xhud
imressag minnha li ipprezenta kopja tal-atti tal-bejgh sub hasta. II-

kawza thalliet ghat-28 ta’ Frar 2011 ghas-sentenza.

Fis-7 ta’ Frar 2011 il-konvenuta b’rikors talbet illi “fis-seduta li jmiss
minflok li tithalla ghas-sentenza I|-esponenti jinghata I[-opportunita
sabiex jaghmel sottomissjonijiet anki verbalment’. B’dikriet moghti
dakinhar stess® il-qorti ¢ahdet it-talba izda tat lill-konvenuta zmien
gimgha biex taghmel sottomissjonijiet bil-miktub. Dawn is-
sottomissjonijiet baqgghu ma sarux. Fit-28 ta’ Frar 2011 ma deher hadd

u nghatat is-sentenza.

9. Din il-qgorti tibda billi tghid illi I-ewwel qorti mxiet b’mod ezemplari biex

trazzan wahda mir-ragunijiet ewlenin ghala I-kawzi jdumu aktar milli

huwa xieraq, viz. il-mod approssimattiv u xejn professjonali kif xi

Id-dikriet miktub bl-idejn fuq ir-rikors (fol. 323) juri d-data “7/2/11”. Fuq il-kopja dattilografata
tidher id-data tat- 8 ta’ Frar 2011.

10.

11.

12.

partijiet fkawza jistruwixxu u jmexxu I-kaz. Li kieku I-konvenuta mxiet
kif kellha timxi kienet gabel xejn tressaq ecéezzjonijiet aktar precizi flok
dawk enigmati¢i u b’nofs taghrif li ressqet. Kienet ukoll tipprezenta,
flimkien mal-e¢cezzjonijiet, id-dokumenti kollha relattivi: fdan il-kaz
kopja tal-kuntratt ta’ kiri, ir-ricevuti relattivi, id-dokument li bih inholqu d-
drittijiet reali ta’ garanzija, u ri¢evuti tal-ispejjez imsemmija fit-tielet
eccezzjoni, ukoll jekk xi whud minn dawn id-dokumenti x’aktarx kien
jisthogqilhom illi jitnenhew mill-inkartament ghax xejn ma jidhru li huma

relevanti.

ll-konvenuta ma ghamlet xejn minn dan: ressqet ec¢cezzjonijiet illi xi
whud minnhom bilkemm tista’ tifhem ir-relevanza taghhom u tippre-
tendi illi I-process jimxi bil-pass taghha, i.e. bil-lajma, biex tbieghed
kemm tista’ I-jum meta inevitabilment ikollha titlaq minn idejha hwejjed

haddiehor li kienet gieghda zzomm bla ma kellha titolu ghalihom.

L-appuntamenti ghall-gbir tax-xiehda jinghataw biex jinzammu u mhux
biex min ghandu interess li jtawwal ma jzommx |-appuntament u
jinghata “¢ans iehor” biex forsi jikseb dewmien ta’ xahrejn ohra. Billi
kawza “ghandha tinghata z-Zzmien taghha sabiex timmatura” ma jfissirx

illi ghandhom isiru seduti biex fihom ma jsir xejn.

ll-konvenuta tilmenta wkoll illi ma nghatatx kopja tad-dokumenti i
ipprezentat l|-attri¢i biex hi tkun tista’ thejji I-kontro-ezami. Tassew illi I-

attrici wkoll kien imissha ipprezentat id-dokumenti kollha flimkien mar-

13.

14.

rikors mahluf u mhux tahli seduta ghalhekk; ghandu jinghad izda illi
dawn kienu dokumenti gudizzjarji fl-atti tal-qorti li kienet tkun bizzejjed
referenza ghalihom. Kienu wkoll dokumenti li kopja taghhom gia
kienet fidejn il-konvenuta ghax huma l-atti tal-pro¢edura tal-bejgh sub
hasta li fiha I-konvenuta kienet parti. Ghalhekk, la kienet taf x’fihom
dawn id-dokumenti, il-konvenuta ma kienet tehtieg ebda zmien biex
thejji |-kontro-ezami, ukoll jekk x’aktarx ma kien hemm xejn Xjigi
kontro-ezaminat. Barra minnhekk, dakinhar illi I-attrici ipprezentat
dawn id-dokumenti ma deher hadd ghall-konvenuta biex jitlob zmien
biex jezamina d-dokumenti, ghalkemm jinghad ukoll illi x’aktarx talba
bhal dik kien jisthoqqilha li tigi michuda bhala tattika ghall-hela taz-
zmien ladarba I-konvenuta gia kellha kopja ta’ dawk id-dokumenti

fidejha.

ll-konvenuta tilmenta wkoll illi ma nghatatx opportunita biex tiddefendi
ruhha u biex tkompli d-difiza taghha. Dan ma hu minnu xejn. Ukoll fl-
istadju avanzat ta’ wara s-seduta li fiha |-kawza thalliet ghas-sentenza,
il-qorti tatha fakolta taghmel sottomissjonijiet bil-miktub izda I-
konvenuta, biex tkompli turi I-atteggjament fieragh taghha lejn kawza li

tgisha wahda “tant importanti”, baqgghet ma nqdietx b’din il-fakolta.

Fid-dawl ta’ dan kollu, it-talba tal-konvenuta biex din il-qorti thassar is-
sentenza appellata biex il-konvenuta tinghata opportunitajiet ohra biex
tkompli tahli z-zmien ma tistax ma titgiesx ghalkollox fiergha u

ostruzzjonista.

15. Ghal dawn ir-ragunijiet I-appell huwa mi¢hud u s-sentenza appellata

16.

hija konfermata, b’dan illi (ukoll ghax b’dikriet tat-28 ta’ Gunju 2011 is-
sentenza giet dikjarata provvisorjament esegwibbli) it-terminu ta’
xahrejn moghti ghall-izgumbrament ghandu jitgies |i gia ghadda u s-
sentenza, jekk mhux gia esegwita, tkun esegwibbli wara |li jghaddi z-
zmien imsemmi fl-art. 256(1) tal-Kodi¢i ta’ Organizzazzjoni u Pro-

¢edura Civili.

Tikkundanna lis-socjeta konvenuta thallas I-ispejjez tal-appell u, billi
hija tal-fehma illi, kif jidher ampjament minn dak li nghad fuq, l-appell
kien wiehed ghalkollox fieragh, il-qorti wara li rat il-para. 10(1) tat-
Tariffa A mehmuza bhala Skeda A mal-Kodic¢i ta’ Organizzazzjoni u
Procedura Civili, tikkundanna lill-istess sodjeta konvenuta appellanti

thallas lir-Registratur tal-Qrati spejjez addizzjonali ta’ elf euro (€1,000).

< Sentenza Finali >

Pagna 7 minn 7
Qrati tal-Gustizzja



